Name: __________________
Clychau’r Eos (Côr - Choir)  
1. Pan oeddwn i yn mynd am dro mi gwrddais sgwarnog braf;

Mi gydiais yn ei chlust gan ddweud, ‘Nawr cnoa fi y cnaf!’

Fe roddodd wich fach fain gan ddweud, ‘Os caf fi fynd yn rhydd,

Fe af â thi i ddyffryn hardd O glychau dan y gwŷdd,

O glychau dan y gwŷdd.’

Awn! Awn!

Fe af â thi i ddyffryn lle tyf clychau heirdd.’
2. I blith y gwair ar lawr â ni i geisio’r clychau ffel.

Ac yno’n wir fe gawsom fan lle tyfai’r miloedd del.

Pob un yn ffel ar gorsen fain gan sydyn ofn a chlwy,

Yn canu’u clychau bychain oll, nas clyw ond sgwarnog hwy.

Nas clyw ond sgwarnog hwy.

Awn! Awn!

Fe af â thi i ddyffryn lle tyf clychau heirdd, lle tyf clychau heirdd.’
Pan fod y Glaw  (Parti Unsain – Unison party)        
Cytgan

Pam fod y glaw yn disgyn o hyd?
Pam fod y glaw yn disgyn o hyd?
Pam fod fy myd yn wlyb i gyd?
Pam fod y glaw yn disgyn o hyd?

1. Mae’n bwrw, rwy’n socian, mae’r iard fel llyn,

Plîs dwedwch o pam mae o hyd fel hyn?

Mae’r awyr yn t’wyllu, 

Bydd storm, medd Mam a minnau’n dal i ofyn y cwestiwn ‘Pam?’

Cytgan

2. Tarannau a mellt sydd yn agosáu,

A dynes y tywydd sy’n cael y bai,

Cymylau sy’n llenwi yr awyr nawr,

Dim gobaith byth am heulwen – mae’n bwrw glaw!
Cytgan

Wil Cwac Cwac  (Solo  Yr 2 and under – Unawd, Blwyddyn 2 ac iau)        
Dere di a dere do:

Wil Cwac Cwac sy’n mynd am dro.

Pwy sy’n ddrwg ar ben y das?

1. Wil a Sioni Ceiliog Glas.

Llyn y Felin, sôn am swn?

Wil yn mynd ar ôl y cŵn.

2. Hel eu traed i’r ffair yn dwt:

Wil Cwac Cwac a Now Trwyn Smwt;

Cyrraedd adre’n fwd i gyd

Ar ôl bod ym mhen draw’r byd.

Yr Eliffant  (Solo  Yr 3/4 – Unawd, Blwyddyn 3 a 4)        
1. O bopeth mud sydd yn y byd,

Mae gennyf innau ffefryn;

Nid yw yn siŵr yn byw mewn dŵr

Na ‘hedeg fel aderyn.
Cytgan
Mae rhai yn cadw cath a chi,



Cwningen neu oen swci,



Ond eliffant yw’n ffefryn i –



Fe hoffwn i ei brynu.
2. Yn wir , fe gwyd bob dim o’i fwyd

Â’i drwyn sy’n hir a handi,

A golcha’i gwt yr yn mor dwt

Â’i drwnc fel pib chwistrellu.

3. Fe halwn bant am eliffant

Pe cawn i gwtsh i’w gadw;

Ond ‘dwn i’m pam, mae ofn ar Mam

Y bydd e’n fawr ofnadw!
Mae gen i Ddafad Gorniog (Solo  Yr 5&6 – Unawd, Blwyddyn 5&6)        
Mae gen i ddafad gorniog ac arni bwys o wlân,

Yn pori’r lan yr afon ymysg y cerrig mân;

Fe ddaeth rhyw hwsmon heibio, a hysodd arni gi.

Ni welais i byth mo’r ddafad, Ysgwn i a welsoch chwi?

Do gwelais hi yn y Bala, newydd werthu ei gwlân,

Yn eistedd yn ei chadair wrth danllwyth mawr o dân,

Â’i phibell a’i thybaco yn smocio’n abal ffri,

A dyna lle mae’r ddafad “Good morning John, How, d’ye?”
Neithiwr (Parti deulais)        
Neithiwr daeth ‘na seren lawr i gadw cwmni’ ti,

Gwenodd uwch dy wely a daeth gwawl o’i golau hi.

Neithiwr roedd ‘na angel yno gyda’r seren wen,

Canodd gyda’i thelyn, yna dwedodd pawb “amen”.

S.
 Yn y nos seren dlos, gwarchod plant y byd mae hon.


 Daw ar awel, gwylio’n dawel, nes daw’r bore newydd sbon.


 Yn y nos seren dlos, gwarchod plant y byd, gwarchod plant y byd mae hon.

S. Neithiwr daeth ‘na seren lawr i gadw cwmni’ ti,

    Gwenodd uwch dy wely a daeth gwawl o’i golau hi.
    Yna, pan ddaw’r bore aiff y seren fechan wen,

    Gyda’r angel disglair, a bydd oriau’r nos ar ben.

A.  Neithiwr, neithiwr, neithiwr.

    Yna, pan ddaw’r bore, aiff y seren wen, gyda’r angel, a bydd nos ar ben.
   Yn y nos seren dlos, gwarchod plant mae hon.


Daw ar awel newydd sbon.


Yn y nos seren dlos, gwarchod plant y byd mae hon.
Cwrlid  (Duet Yr 6 and under – Deuawd)        
3. Mae Cymru, ein mamwlad, yn annwyl i ni –

Ei bryniau, ei nentydd, ei thraethau di-ri;

Ac er i ni grwydro ymhell ambell waith,

Ein cartref yng Nghymru fydd terfyn ein taith.

2. Ymdrocha eurdraethau y wlad yn y môr

Dan lawen atseiniau yr adar fel côr;

A brodwaith ei meysydd dan gusan y gwynt

Yn gwrlid o Benfro hyd dir Sir y Fflint.

3. O! Tlysni y tirlun sy’n addurn i’n gwlad
A’i afael o ynom sy’n wir ddiymwad,

Er mawredd holl wledydd y byd, ‘does dim lle

I ni, fel ‘rhen Gymru, dan holl sêr y ne’!
